ޔައުމިއްޔާ

މިނިވަން މުއައްސަސާތަކުގެ ކޮމެޓީގެ 11 ވަނަ ބައްދަލުވުން. (06.07.2010)

ރިޔާސަތުން ވާހަކަދެއްކެވުން:

`. މިނިވަން މުއައްސަސާތަކުގެ ކޮމެޓީގެ ބައްދަލުވުން މިއަދު ކުރިއަށް މި ދަނީ. ހާޒިރުވެ ވަޑައިގެން ތިއްބެވީ ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު، ދިއްދޫ ދާއިރާގެ މެންބަރު އަޙްމަދު ސަމީރު، ބިލެތްދޫ ދާއިރާގެ މެންބަރު އަޙްމަދު ޙަމްޒާ އަދި އަޅުގަނޑު ހަނިމާދޫ ދާއިރާގެ މެންބަރު މުޙައްމަދު މުޖުތާޒް. އާދެ، އަޅުގަނޑުމެން މިއަދުގެ މަސައްކަތަކީ ފަނޑިޔާރުންގެ ބިލު، ބެލުން. އަޅުގަނޑުމެން ކުރިން ނިންމާފައި އޮންނާނީ ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު ޑްރާފްޓު ކުރައްވާފައިވާ ބިލަށް މެންބަރުން ކޮމެންޓު ފޮނުވުމުން އެ ކޮމެންޓުތަކަށް ބަލާ ގޮތަށް. އެހެންވީމާ އެ ގޮތަށް އަޅުގަނޑުމެން ކުރިއަށް ގެންދާނަން. ޙަމްޒާ.
ބިލެތްދޫ ދާއިރާގެ މެންބަރު އަޙްމަދު ޙަމްޒާ ވާހަކަދެއްކެވުން:
މިކަން ނިންމާލާފައި. އަޅުގަނޑު ހުށަހަޅަން ބިލު މާއްދާއަކުން މާއްދާއަކުން ބަލާ ކުރިއަށް ގެންދަން…. އެއީ ސަބަބަކަށް ވަނީ މިހާރު އަޅުގަނޑުމެން ކުރިން މި ކަންތައްތައް ނިންމި ހާލަތު ބަދަލުވެފައި ވާތީީ. އަޅުގަނޑު އެ ގޮތަށް ހުށަހަޅަން.

ރިޔާސަތުން ވާހަކަދެއްކެވުން:

އަޅުގަނޑު އެ ކަމަކަށް ފުރުޞަތެއް ނުދޭނަން. ސަބަބަކީ ކޮމެޓީ ބޮޑު އަޣުލަބިއްޔަތެއް އޮވެގެން، ކޮމެޓީގެ. ނޫން ނޫން. ކޮމެޓީގެ ބައްދަލުވުމެއްގައި ބޮޑު އަޣުލަބިއްޔަތެއް އޮވެ މިގޮތަށް ނިންމާފައި ވާތީ ވެ، އަޅުގަނޑު އެ ގޮތަކަށް ފުރުޞަތެއް ނާރުވާނަން. ސަމީރު.

ދިއްދޫ ދާއިރާގެ މެންބަރު އަޙްމަދު ސަމީރު ވާހަކަދެއްކެވުން:
އާދެ،ޝުކުރިއްޔާ. އަޅުގަނޑަށް ހީވަނީ މިހާރު އަޅުގަނޑަށް މި ކޮމެޓީގެ ފަރާތުން މި މަސައްކަތް ހަވާލުކުރި ފަރާތުގެ މި މަސައްކަތާ މެދުގައި ސުވާލު އުފެދޭ. އެހެންވީމާ އެކަން އެ ގޮތަށް ގެންދިއުމަކީ އެންމެ ރަނގަޅު ގޮތް ކަމަކަށް އަޅުގަނޑަކަށް ނުފެނޭ. އެހެންކަމުން މި ބިލުގެ މަސައްކަތް ކުރިއަށް ގެންދިއުމުގައި އަލުން ކޮމެޓީގެ ކޯރަމް ރަނގަޅަށް ހަމަވާ ވަގުތެއްގައި ނަމަވެސް މިކަމަށް ހައްލެއް ހޯދައިގެން ކުރިއަށް ގެންދަންޖެހޭނީ. ދެން ޙަމްޒާ ހުށަހެޅުމަށް އަޅުގަނޑު ތާއީދުކުރަން. އެހެންކަމުން މި ބިލު ހަމަ އަކުރަށް ފިލިން ފިއްޔަށް ބަލަމުން ގެންދަންޖެހޭނެ ގޮތަކަށް އަޅުގަނޑުވެސް ޤަބޫލުކުރަނީ މިހާރު.

ރިޔާސަތުން ވާހަކަދެއްކެވުން:

އެއީ ކޮމެޓީގެ ބޮޑު އަޣުލަބިއްޔަތު އޮވެގެން ނިންމާފައިވާ ކަމަކަށް ވާތީ އާއި ސަމީރު ވެސް އަދި ޙަމްޒާ ވެސް މި ކަމުގައި އުޅެފައި ވާތީއާ. އެހެންވީމާ، މިއަދު މި ތަނަށް ކޮމެޓީ އަށް ވަޑައިގެން ތިއްބެވި މެންބަރުން ވެސް މި ކަމަށް ހުރަސްއަޅާތީ މިއަދުގެ ކޮމެޓީ އަޅުގަނޑު ކެންސަލްކުރަން. ޝުކުރިއްޔާ.

